
ТӘРБИЕ БЕЛГІСІ - ХАЛЫҚ ДӘСТҮРІ
Мақсаты: Қазақ халқының ұлттық дәстүр, ұлттық тәрбие бағытында өз елінің тарихи мәдениетін, дәстүрін, тәрбиесін түсіндіру.
Мүғалім: (Кіріспе сөз) «Адам алдына қарап өседі, алдына қарап ойланады» - деп Ғ.Мүсірепов айтқандай, атамызға, ата-дәстүрімізге зер салсақ, ежелден-ақ халқымыз «Атадан ұл туса игі, ата жолын қуса игі» - деп жеті жасар айдарлысын жауға аттандырьш, он бестегі ұлына басқартқан екен.
Жасында көргені жоқтың,
Өскенде айтқаны жоқ демесін, - деп бүкіл ауыл-аймақ назарын:
Қазанының қайнағанына,
Баласының ойнағанына қара, -деп назар аудартқан.
Әке тұрып ұл сөйлегеннен без,
Шеше тұрып қыз сөйлегеннен без- дегендердің бәрі халық ішінде теңіздей терең, алмастай асыл ой жатқандығын білдіреді.
Олай болса:
Жаста берген тәрбие,
Жас шыбықты игендей, - деп бекер айтпаған.
Біз де ата-бабамыздың ұлағатына үн қосып:
Бала бесікте бекиді,
Шаңырақта шыңдалады.
Сөйлегенде жетіледі,
Жазғанда төселеді, деген пікір айтқымыз келеді.
Жүргізуші:
Кеш жарық, құрметгі көрермендер!
Сіздерді «Тәрбие бесігі –халық дәстүрі» атты ата-аналар мен жеткіншектерге арналған хабарды тыңдауға шақырамыз. Ата - бабамыз ұл-қыздарын жас кездерінен бастап сан - алуан іс - әрекеттер мен жауапкершілікті талап ететін еңбекпен тәрбиелеген. Ер баланы бес жасынан, атқа мінуге жарасымен-ақ оны қолғанат деп есептеген. Жігітке жеті өнер де аздық етеді» - деп аталарымыз әр баланы төрт түлік малды бағып күтуге, жер қыртысын, өсімдіктің  түрлерін білуге, қараңғы түнде жұлдызды аспанға қарап, бағыт-бағдарды белгілеп, ел қоныс тебетін жерді дәл табуға үйреткен.
Ал енді құрметті көрермендер, назарларыңызға келесі көріністерді тамашалауға ұсынамыз.
Күй ойнайды.
Бала есікті шалқасынан ашып кіріп босағаны керіп тұрып, ысқыра, үй ішіндегілерге көз жіберіп, санап бастайды. Бас киімді босағаға іліп, төрде жатқан киімді баса сәлемсіз отыра кетеді.
Әке (жақтырмай қарап):
Тоқта, балам! Сен қазақ халқына жат іс істедің. Тәрбиесіздік көрсеттің. «Жаксы бала сүйеніш, жаман бала күйініш» - деп бекер айтпаған.
Үй ішінде ысқырма.
Үйдегі жанды санама.
Ауылға қарай шаппа.
Босағаны керме.
Бас киімді босағаға ілме.
Киімнің жағасын баспа.
Барыңды жұмсап орнымен,
Қадірле аға-інінді.
Қамқорлық тисін дос-жарға,
Аларсың алғыс әр жерде - ақ,
Үлкенге қылсаң кішілік.
Бұл сөздер бекер айтылмаған. «Жақсы өнер жұқпалы». 
Осындайдан өнеге алу керек, ұлым!
Осы мезетте есік ашылып, ац шашты қария кіреді.
Бала орнынан тұрып, иіліп сәлем береді.
Ақсақал: - Бар бол, балам. Халықтан қайырымдылықты. Қариядан байымдылықты үйрен.                                 
Жүргізуші: (Қария анаға барады) Болашақ ұрпақтьщ тағдыры, тәрбиесі әйелдің, ананың жақсы-жаман қасиеттеріне байланысты. Сол себепті халқымыз қыз тәрбиесіне баса назар аударьш, «Қызға қырық үйден тию» дегенді бекер айтпаса керек.
Ана, сіз қазіргі жастарға, болашақ келіндерге қандай өсиет айтар едіңіз?
Ана:Қыз еркем, кестесімен көркем,
   Ұл еркем,өнерімен көркем ғой.
   Мекке менен Мәдине жердің ұшы,
   Алыс сапар - дейді ғой барған кісі.
   Ата менен Анаңды құрметтесең, 
   Мекке болып табылар - үйдің іші - дегенді кыздарыма айтқым келеді.
   Ал, келіндеріме:
   Ине - жібі бар әйелдің, үсті-басы жыртылмайды
   Қонаққа кетік кесемен шай құйма.
   Үш күн айтта кір жума.
   Түнде айнаға қарама.
   Ожаумен баланы ұрма.
   Қазанды төңкерме - деймін.
Жүргізуші: -Ана, сізге рахмет! 
Келесі бөлімде ән айтылады, ұлттық ойындар ойналады.
Қорытынды:
Қазақпын ою ойып, сырмақ сырған, 
Қой сойып, қонақ келсе, зырлап тұрған,
Қазақтың ата салтын сақтай-тұғын, 
Дұшпанын қан майданда дір қактырған.
Қазақпын ұрпақтарын әлдилеген, 
Қырдағы қызғалдақтай түлеп өскен. 
Біз бүгін соларды ойлап толғанамыз,
Елін сүймес өзгеден қорғанамыз, 
Ағалар алқасында кеңес құрып,
Халықтық тәрбиені қолға аламыз.

